
					এই পাতাটির মুদ্রণ সংশোধন করা প্রয়োজন। 
[ R ]
હૈં
ভাই ছুটি
আজ আহারান্তে ঢুলতে ঢুলতে তোমাকে একখানি চিঠি লিখেছি তারপরেও আবার খানিকক্ষণ চুলতে ঢুলতে গড়াতে গড়াতে সাধনার কাজ কবেছি । তারপরে যখন এখানকার প্রধান কৰ্ম্মচারীরা বড় বড় কাগজের তাড়া নিয়ে এসে প্রণাম করে মুখের দিকে চেয়ে দাড়ালেন তখন আমার ঘুসের ঘোর আমার সুখের স্বপন একেবারে ছুটে গেল। একবার মনে মনে ভাবলুম, যদি এদের মধ্যে কেউ হঠাৎ স্থর করে গেয়ে ওঠে—
“ওগো দেখি আঁখি তুলে চাও,
তোমার চোখে কেন ঘুমঘোর ”
তা হলে ও গানটা বোধ হয় মায়ার খেলার দ্বিতীয় সংস্করণ থেকে একেবারে উঠিয়ে দিই। কিন্তু সে রকম স্থর করে গান গাবার ভাব কারো দেখ লুম না । দুই এক জনের একটু খানি কাহুনির সুর ছিল কিন্তু তাদের বক্তব্য বিষয়টা ঘুমের ঘোর প্রেমের ডোর নিয়ে নয়— তারা বেতন বৃদ্ধি চায় । তাদের অনেকগুলি ছেলেপুলে, হজুরের শ্রীচরণ ছাড়া তাদের আর কোনো ভরসা নেই, হজুর তাদের মাতা এবং পিতা । এ ছাড়া কতকগুলি সাবেক ইজারাদারের নামে বাকি খাজনার ডিগ্রি করা হয়েচে তারা সুদ খরচা মাপ নিয়ে কিস্তিবন্দী করে টাকা দিতে চায় এবং তাদের দেনার

		 এই পাতা শেষ সম্পাদিত হয়েছে ০৮:২৮টার সময়, ২০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

